
កិច្ចប្រជុំប្រចាំត្រីមាស
បណ្តាញសហគមន៍ព្រៃឈើខេត្តព្រះវិហារ
ថ្ងៃសុក្រ ០២រោច ខែផល្គុន ឆ្នាំច សំរឹទ្ធិស័ក ព.ស ២៥៦២ 
ថ្ងៃទី២២ ខែមីនា ឆ្នាំ២០១៩ នៅសាលប្រជុំខណ្ឌរដ្ឋបាលព្រៃឈើព្រះវិហារ
១.
សេចក្តីផ្តើម
ការគ្រប់គ្រងព្រៃឈើបែបសហគមន៍នេះ បានចាប់ផ្តើមតាំងពីពាក់កណ្តាលទសវត្សឆ្នាំ១៩៩០មកម៉្លេះ តាមរយៈ​គម្រោងសាកល្បងដោយមានការគាំទ្រពីរាជរដ្ឋាភិបាលកម្ពុជា អង្គការសង្គមស៊ីវិលជាតិ ​និងអន្តរជាតិ។ សហគមន៍​ព្រៃឈើមានសក្តានុពលក្នុងការការពារព្រៃឈើ និងធ្វើឲ្យប្រសើរឡើងនូវផលិតភាពព្រៃឈើ និងសមត្ថភាព ដើម្បីគាំទ្រដល់​ជីវភាពរស់នៅរបស់សហគមន៍មូលដ្ឋាន ព្រមទាំងរក្សាបាននូវលំនឹងប្រព័ន្ធអេកូឡូស៊ី ការពារទីជម្រាល និងចូលរួមកាត់បន្ថយនូវការប្រែប្រួលអាកាសធាបច្ចុប្បន្ន ខេត្តព្រះវិហារបង្កើតសហគមន៍ព្រៃឈើបានចំនួន៦៣កន្លែង គ្របដណ្តប់លើផ្ទៃដីព្រៃឈើ ១១៧.០៧៥ហិកតា ស្ថិតក្នុង ៦៦ភូមិ ២៨ឃុំ និងស្រុកចំនួន០៧ (ស្រុកត្បែងមានជ័យ ស្រុកឆែប ស្រុកជ័យសែន ស្រុករវៀង ស្រុកសង្គមថ្មី ស្រុកគូលែន និងស្រុកជាំក្សាន្ត) មានសមាជិកចំនួន ១១៥៧៩គ្រួសារ ស្មើនឹង ៤៥៩៨៨នាក់ (ស្ត្រី២៣៧៥៣​នាក់) ។ នៅក្នុងដំណើរការធ្វើនិយ័តកម្មសហគមន៍ព្រៃឈើក្រសួងកសិកម្ម រុក្ខាប្រមាញ់ និង​នេសាទ បានចេញប្រកាសទទួលស្គាល់ព្រៃសហគមន៍ចំនួន៣៧កន្លែងគ្របដណ្តប់លើផ្ទៃដីព្រៃឈើចំនួន៧០.៦៩៧,១៣ហិកតា និងបានចុះកិច្ចព្រមព្រៀងរវាង ប្រធានគណៈកម្មការគ្រប់គ្រងសហគមន៍ព្រៃឈើនិងនាយខណ្ឌរដ្ឋបាលព្រៃឈើព្រះវិហារ ចំនួន៣៩ (ស្នើនឹង២៩តំបន់សក្តានុពលអនុម័តដោយ ក.ស.ក) និងនៅសល់សហគមន៍ព្រៃឈើចំនួន៨ មានប្រកាសពី ក.ស.ក តែមិនទាន់បានចុះកិច្ចព្រមព្រៀង។ មានសហគមន៍ព្រៃឈើចំនួន ២៤ គ្របដណ្តប់លើផ្ទៃដីព្រៃ ៣៧៦១៩ហិកតា កំពុងពិនិត្យដោយក្រសួងកសិកម្មរុក្ខាប្រមាញ់ និងនេសាទ ដើម្បីចេញ​ប្រកាស។ បច្ចុប្បន្នមានសហគមន៍ចំនួន ១០កន្លែងបានរៀបចំផែនការគ្រប់គ្រងព្រៃសហគមន៍របស់ខ្លួន គ្របដណ្តប់លើផ្ទៃដី សរុប ១២.១៤០,២៥ហិកតា ក្នុងនោះមានសហគមន៍ចំនួន១ បានដាក់ជូនរដ្ឋបាលព្រៃឈើ ឯកភាពលើផែនការគ្រប់គ្រង​ព្រៃសហគមន៍។
បណ្ដាញសហគម៍ព្រៃឈើខេត្ដព្រះវិហារត្រូវបានរៀប​ចំ និងបង្កើតឡើងកាលពីថ្ងៃទី០៨​ ខែសីហា​  ​ឆ្នាំ​២០១២ ​​ក្រោម​​​ការ​សំរបសំរួលរបស់​ខណ្ឌ​រដ្ឋបាលព្រៃ​ឈើព្រះវិហារ និងសហការគាំទ្រដោយអង្គការRECOFTC តាមរយៈគម្រោង SFMRLE និងអង្គការក្នុងស្រុកជាច្រើនទៀត រួមមានតំណាងគណៈកម្មការគ្រប់​គ្រងសហគមន៍ព្រៃឈើ​  អាជ្ញាធរមូលដ្ឋាន ​និង​អង្គភាពពាក់ព័ន្ធ​នានា ​​តាម​​​រយៈសិក្ខាសាលា​ពិគ្រោះយោបល់​ស្តីពី​ការ ងារ​សហគមន៍ព្រៃឈើ ។ គោលដៅសំខាន់គឺដើម្បីបង្កើនទំនាក់ទំនងរវាងសហគមន៍ព្រៃឈើ​ ជា​មួយ​​អាជ្ញា​ធរ​មូលដ្ឋាន​  រដ្ឋបាលព្រៃឈើ​ និង​អ្នក​ពាក់​ព័ន្ធ​នានាដើម្បីជួយអន្តរាគមន៍​ និងចូលរួមដោះស្រាយបញ្ហា​ដែល​កើត​មាន​ក្នុង​សហគមន៍​ព្រៃឈើ និងធ្វើការចែករំលែកព័ត៌មាន  បទពិសោធន៍​ និងចំណេះដឹងពីគ្នា​ទៅវិញទៅមកដើម្បីបង្កើន​សមត្ថភាព​​ក្នុងការ​គ្រប់គ្រងនិងអភិវឌ្ឍន៍សហគមន៍ព្រៃ​ឈើ​ ។​

ដើម្បីដំណើរការបណ្តាញ​សហគមន៍​ព្រៃឈើ​ឲ្យកាន់តែមានប្រសិទ្ធិភាពខ្ពស់ កម្មវិធីដៃគូលើវិស័យព្រៃឈើ និងជលផលជំហាន២ អនុវត្តដោយ WWF, NTFP-EP, CEPA និង RECOFTC បានសម្របសម្រួលរៀបចំកិច្ចប្រជុំបណ្តាញ​សហគមន៍ព្រៃឈើ នៅថ្នាក់ខេត្ត រៀងរាល់បីខែម្តងស្របតាមលក្ខខន្តិកៈបណ្តាញសហគមន៍ព្រៃឈើ និងឆ្លើយតបទៅនឹងតម្រូវការរបស់សហគមន៍។ 
២.
គោលបំណង
· ពិនិត្យលើវឌ្ឍនភាព បញ្ហាជួបប្រទះ និងដំណោះស្រាយទាក់ទងនឹងការអភិវឌ្ឍសហគមន៍ព្រៃឈើនៅក្នុងខេត្តព្រះវិហារ
· ចែករំលែកបទពិសោធន៍អំពីការអនុវត្តន៍ល្អរបស់សហគមន៍ព្រៃឈើ 
· កំណត់នូវបញ្ហាអាទិភាពដែលមិនអាចដោះស្រាយបាន ដើម្បីដាក់ជូនគណៈកម្មការសម្របសម្រួលកម្ម​វិធីសហគមន៍ព្រៃឈើថ្នាក់ខេត្ត(PCFPCC)ជួយដោះស្រាយ និងផ្តល់អនុសាសន៍។
៣.
លទ្ធផលរំពឹងទុក
· អ្នកចូលរួមបានយល់ដឹងអំពីភាពរីកចំរើន បញ្ហាជួបប្រទះ និងចូលរួមដោះស្រាយ
· ទទួលបានយោបល់ចូលរួមនិងអនុសាសន៍លើទស្សនទានថ្មីៗ ដើម្បីយកទៅអនុវត្តឲ្យទទួលបានជោគជ័យ
៤.
វិធីសាស្រ្ត
· បទបង្ហាញ
· បែងចែកក្រុមពិភាក្សា
· បទបង្ហាញលទ្ធផលក្រុមពិភាក្សា និងពិភាក្សាក្នុងអង្គប្រជុំ
៥.
ទីកន្លែង
· សាលប្រជុំខណ្ឌរដ្ឋបាលព្រៃឈើព្រះវិហារ
៦.
ពេលវេលា
· ថ្ងៃទី២២ ខែមីនា ឆ្នាំ២០១៩ វេលាម៉ោង៨:00 ព្រឹក ដល់ម៉ោង ៥:០០ ល្ងាច
៧.
សមាសភាពអ្នកចូលរួម (២៧នាក់)
· តំណាងបណ្តាញសហគមន៍ព្រៃឈើថ្នាក់ឃុំ និងខេត្ត ១៦នាក់
· គណៈកម្មការគ្រប់គ្រងសហគមន៍ព្រៃឈើចំនួន ០៥នាក់
· អង្គការដៃគូ ៥នាក់។
ជូនភ្ជាប់បញ្ជីឈ្មោះសមាសភាពអ្នកចូលរួម។

៨.

